Thesalonike Chostshogsla
Paului Chagdis Nyispa.

Thesalonike chostshogsla Paului chagdis nyispe skor.

| chagdispo Tsoo Yeshui skutshabs Paului dia dzadkhanbo nadanna i chagdis
tan snunme chostshogssi uskyongunni spanpogunne gyus chanog.

Chossi khaspagunni sammanog, Paului i chagdispo Korinthi gyalse nanna yod
zane, nam Silas tan Timothi nyisko Thesalonikapagunla chagdis tanpobo khyerte
logste lebste stinne dia dzadte innog. Khonni i chagdispo Yeshu tonste sontea
zhanste stinne lo 19 ne 20 i nyekhorla dia dzadte innog.

Paului thesalonike nanna yodkhanni Mashikapagunla, i chagdis dicessi
gyuntshangun ni:-

1. Khongun tadpa, camspa tan zodpe nanna Idankhanboe phia Konchogga
thugrjeche zhuad zerte spospa tances.

2. Mashika logste skyod zane, khongunla nagsbardogunni kane tharpa yan
tadpa medkhangunla thimscad khyonna dzadcespo shadces.

3. Mashika logste skyod tsharte innog zerkhanni uyabo zunba innog zerte
shadces.

4. Khonni labzhagun khonranni shadte ya chagdis Griiste indo tegunla
khanyancessi phia spospa tances.

5. Khaa manyankhangun kazuggi skyonin teboe skorla labzha tances..

Paului chogsne ju.
1:1 tan 2

"Na, Paulu yan ne topa Silas? tan Timothi gunni chogsne i igebo Konchog
1 nadanni yab tan Tsoo Yeshu mashike inkhanni thesalonike chostshogsla diad.
2Nadangunni yab Konchog tan Tsoo Yeshu mashike thugrje tan zhide khyozhaa
tshanmala thobshig.

Nagssi tusla spospa dzads.
1:3 ne 12

3 Cespe spungun, khyozhe phia nazhagunni Konchogga thugrjeche zhucespo
ospazhig innog, ciazerna zhagpasanzhag khyozhagun tadpe nanna Idanin sonte
cig tan cigga cespa cocespo phelin chadug. 4 Teboephia nazhe, khyozhagunla
rdugnal tan bardo thonnan, khyozhagunni snyinrus tan tadpe nanna stanpo
yodkhanbo Konchoggi zhan chostshogsgunni nanna ma spalnams nyampo
shaddad. 51 naslugpoe Konchoggi sdigpeka thimscad coa dzadcespo, ospa inkhan
standug, matshad khyozhagun khonni gyalsiddi phia ospacan rig gyur cugganog,

81:1 rissi skaddi nanna silwanas zerte Griiste dug.

kaboe phia khyozhagunla rdugnal thonin innog.  Konchog ni ospa dzadkhan
zhugste in. Khonni khyozhaa nags stankhangunla nags stanna dzadin.

" Tsoo Yeshu namkhane ranni stobsshugcanni phonyagun tar) meljab chenmo
nyampo snon zane, khonni khyozhaa nags khurkhangun tan nazhagunnarn thar
cugga dzadin. 8 Yan Konchog masheskhan tan nadanni Tsoo Yeshu mashike
gamoe nastshulla khaa manyankhangunla mee chadpa phogin. ¢ Khongunla
thamedpe rdugnalli chadpa phogin, yan khongun Tsoo tan khonni zirrjidcanni
wangunne soso pheste borin. 10Khon te zhagga phebssacig, khonna khonni
dampe migunni chogsne spal thobin, yan khonnika tadpa khyonkhan tshanme
khonna stodpa phulin. Khyozhagunnan tegunni toa innog, ciazerna khyozhagunni
nazhe spanpo tankhangunnika tadpa khyonste innog.

" Tennaboephia nazhagunni tusgyun i moslamgun zhuad, khyozhagunla
Konchoggi bodda dzadkhanni ospe mitshe rig phudcugga dzadshig. Yan khonpni
shed gyudte khyozhagunni tadpe las zanpo cocessi dodpa yodkhangun dub cugga
dzadshig. 12 Tene khyozhe tetsogssi mitshe phudcessi zhaste, nadanni Tsoo Yeshu
mashike tshanla stsiwa thobste, khyozhagunlan khorn nyampo stsiwa thobin. |
tshanma nadangunni Tsoo tan Konchog Yeshu mashike thugrjee gyudte dub
thubin.

Tsoo Yeshu logste phebsshessi skor.
2:1 ne 12

" Spungun ta khyozhaa nadanni Tsoo Yeshu Mashika logste phebshessi tus
tan khonni skundunla nadan tshanma dzomcessi skorla i zhuwabo zhuad.
2Nazhe chogsne lunstan ya lon ya ige dug zerte, kaltes suzhiggi Tsoo Yeshu logste
phebshessi tuspo leb tsharte innog zerna, khyozhe tadpa ya tharpeka thetshoms
macoshig. 3 Juju suzhiggian khyozhagunla gobskor macugshig ciazerna te zhagpo
tetetshogpa mileb, namtshogpa Konchogga nolog cocessi tuspo mileb yan kathims
medkhanni mibo sron misnon, kho thestor chacessi chogsla chen innog. 4 Migunni
Konchog stsikhan ya colkhan tshanmala i miboe gyabgal coste khoranna tegunni

san stsiwa manna tannanog. Kho Konchoggi chodkhanni nanna thissika dugste
khoran Konchog in zerranog.

5DNa khyozhaa nyampo yod zane, tegunni skorla khyozhagunla zerkhangun idtu
meragga? © Kathims medkhanni mi, tuspoe sar snunla snon macugga gagste
borra dzadkhanbo khyozhaa gyusinnog. 7 Shetanni wanni sanwe tshulla las coces
go zug tsharte innog. Innan gagste borra dzadkhanboe, kho tetetshogpa gagste
borin namtshogpa Konchoggi khon te lammi kane thenna midzad. 8 Tene te thims
medkhanbo yonin, innan Tsoo Yeshui ugs cig nyampo ka salte, khoa phamkalla
dzadin®. Yan khon zirrjiddi nanna skyodcespoe, kho medkhan dzadin.

9 Te thims medkhanbo shetanni stobs nyampo yonjin, yan zunme ltas tan stags
tan khyuddi rigs tshanma stanin. 19Khoe te thestor chacessi lammika dulkhan
tshanmala nanpe gobskor snatshogssi nanna khyonin, ciazerna khongunni

b2:8 rissi skaddi nanna khoa khonni zhalne binna dzadkhanni ugspo nyampo medkhan dzadin.

DRAFT 26 December 2018 Copyright © Wycliffe



Thesalonikapa 2 2—-3 3

skyobthubkhanni lon tanpoa camspa coa mirug. ' Tennaboephia Konchoggi
gobskor chenmozhig cun cugga dzadin, kaboe khongunla shetanni zusma lasgunla
idshes cocugin. '2Khongunni lon tanpoboeka tadpa macoa, nanpaboa thadpo
cocespoe zhaste, khongunnika shicessi thagcad salin.

Tadpe nanna stanpo dugcessi skor.
2:13 ne 17

13 Tsooe cespa dzadkhanni spungun, nazhe khyozhagunni phia Konchogga
tusgyun thugrjeche zhucespo ospa tshorrarag. Ciazerna Konchoggi khyozhagun
tharpe phia jigsten chagssi san snunla, dampe thugnyiddi stsanma dzadces tan
Tsoo Yeshui skorla tanpoe lonboeka tadpa cokhangun gyudte, [damma dzadte
innog. 4 Nadanni Tsoo Yeshu mashike spalli nanna des thubcessi phia Konchoggi,
khyozhagun nazhe gamoe nastshul shadkhangun gyudte, tharpa thobcesla bodda
dzadte innog.

15 Teboephia spungun nazhe khane tshorkhan ya ige nanna Griiskhanni
labzhagunnika thetshoms machaa stanpo dugshig.

18 Nadanna cespa dzadte thugrje zigste thamedpe semsde tan halassi rewazhig
salla dzadkhanni, nadanni Tsoo Yeshu Mashika tanp Konchog nadanni yab nyiskoe,
7 khyozhe semsla, las tan spera zanpo gunni nanna, spospa tan stobs salla
dzadshig.

Moslammi phia zhuwaa.
311 neb

1 Stinjugga, cespe spungun Tsoo Yeshui ka, gyogspa phelces tan khyozhagunni
3 stsiwa coa tsogsla, zhanmagunni kanearn stsiwa thobcesla nazhe phia moslam
zhusshig. 2 Yan nazhaa mi stsogpo tan nansemscan gunni kane tharcesla moslam
zhusshig, ciazerna mi manpoe gamoe nastshullika tadpa coa manog. 3Innan
Tsoo ni idshescanzhig innog, khonni khyozhagun stanpo dzadte shetanni las
nanpane skyobste borra dzadin. 4 Tsooe nanna khyozhagunla nazhe las cocesla
ka tankhangun laglen coste innog, yarn yoncescanni tussi nanna coin dugcessi,
nazhagunla lokhyel yod. 5 Tsoo Yeshui khyozhe snyingun, Konchoggi tsamshiggi
camspa dzadces tan, mashike kane thobkhanni zodsemscanni snyinrus gun
manna hagocessi nanna thidda dzadshig.

Lasmilam magyurshig.
3:6 ne 15

6 Cespe spungun, nazhe nadanni Tsoo Yeshu mashike wanni¢ nanna
khyozhagunla i kabo tannad. Khyozhagun tadpacanni lasmilam yan nazhe
tankhanni labzhagun nanzhin madulkhangunne thagrinna dugshig. 7 Dazhaa
khyozhaa nyampo yod zane, nazhaa lasmilam medkhanbo khyozhagunla
gyusinnog, nazhe mitshe phudtshulbo spe lengos. & Rin mashalla nazhe suzhiggi

C3:6 rissi skadriggi nanna "Tshan" yanna min zerte Griiste dug.

kanearn zan mazospin, innan khyozhaa suar bardo mistancessi phia nyintshan
medpa, stsondus sante nyampo las cospin. ¢ Dazhagunla nazhe ghosdomgun ton
zercessi warn yodtearn, khyozhagun nazhe speeka dulcessi phia nazhe mitshe te
tshulla phudpin. 19 Yan nazhaa khyozhaa nyampo yod zanean), nazhe inna kabo
tanspin, "Kaltes mizhigga las cocessi dodpa medna, khoa zacesla zan matanshig."

" Khyozhe tone khacig las can macoa lasmilam gyurte yodkhan yan
zhanmagunni lassi nanna thesstog tanin dugcespo nazhe tshor. 12 Tetsogssi
migunla, cubcadte ranni kharji phia stsondus coste las cogoscesla nazhe Tsoo
Yeshu mashike wanni nanna spospa tan katannad. 13 Ta khyozhaa luskhanni
spungunni las zanpo coin dugcesla nanna matshershig.

14 Kaltes suzhiggi i ige nanna Griiskhanni labzhagunla manyanna, te miboeka
nanstag bor. Khoa thelba chacessi phia kho nyampo del maco. 1% Innan khoa dao
masamma, ranni spunzhig tsogsla spanphudte khadaa ton).

Stinjuggi moslam tan ju.
3:16 ne 18

16 Zhidee salla dzadkhanni Tsoo Yeshui, khonranni zhide khyozhagunla tusgyun
tan naslug tshanme nanna salla dzadshig, yan Tsoo khyozhaa tshanma nyampo
zhugsshig.

17 Ta ne ige dikhanboe kane nyigubo khyonste, na Paului ranni lagdissi nanna i
jubo diad, kabo ige tshanme nanna ne nostagsbo in.

8 Nadanni Tsoo Yeshu mashike thugrje khyozhaa tshanmala thobshig.

